
 
 

ᑯᑦᔪᐊᖅ, ᑯᐯᒃ - [14 ᐅᑦᑑᐱᕆ] - ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᖏᑦ 

ᐱᔪᕆᐅᑎᖃᕐᐳᑦ ᖃᐅᔨᔭᐅᑎᑦᓯᒋᐊᒥᒃ ᐱᒋᐊᕐᑎᑕᐅᓂᖓᓂᒃ 2024-ᒥ ᑲᒪᔨᐅᓲᓂᒃ ᐃᑲᔪᕐᑎᓂᒃ 

ᐅᐱᒍᓱᓐᓂᐅᑉ ᑕᕐᕿᖃᕐᑎᑕᐅᓂᖓᑕ, ᐊᑑᑎᓚᖓᑎᓪᓗᒍ ᓅᕕᒻᐱᕆᓕᒪᒥ. 

 

ᑲᒪᔨᐅᓲᑦ ᐃᑲᔪᕐᑏᑦ ᓴᐱᓕᔪᐃᑦᑐᓴᔭᐅᑦᓱᑎᒃ ᖃᐅᔨᒪᔭᐅᓪᓗᐊᖏᓪᓚᑦ ᓄᓇᓕᑦᑎᓂ, ᑲᒪᔨᐅᓲᑦ ᐃᑲᔪᕐᑏ 

ᐅᐱᒋᔭᐅᓂᖓᓂᒃ ᖃᐅᔨᒪᔭᐅᑎᑦᓯᓂᕗᑦ ᐃᓕᑕᕐᓯᓂᐅᕗᖅ ᑕᖃᔪᐃᑦᑑᓱᑎᒃ ᐊᔪᐃᓐᓇᓂᕆᓲᖓᓂᒃ 

ᓄᐃᑦᓯᒍᑎᒋᑦᓱᒍᓗ ᓇᑯᕐᒦᓂᕗᓐᓂᒃ.  ᓇᐅᓕᒫᑦᓯᐊᓂᒃ ᐃᓚᐅᖁᔨᕗᒍᑦ ᑎᒃᑯᐊᓯᓂᐅᓚᖓᔪᒧᑦ ᑲᒪᔨᐅᓲᓂᒃ 

ᐃᖃᔪᕐᑎᓂᒃ ᐃᓕᑕᕐᓯᖃᑎᒌᓐᓂᐊᕋᑦᑕ ᑖᒃᑯᐊ ᐱᒻᒪᕆᐊᓗᒻᒥᒃ ᐃᑲᔪᕐᓯᒪᓂᕆᓲᖓᓂᒃ. 

 

ᑖᓐᓇ ᐊᕐᕌᒍᑕᒫᑦ ᐊᐅᓚᑦᔭᕆᐊᕈᓯᐅᔪᖅ ᐅᐱᒍᓱᓐᓂᐅᕗᖅ ᐊᔪᐃᓐᓇᓯᑎᒻᒪᕆᐅᓂᖓᓂᒃ ᑲᒪᔨᐅᓲᑦ ᐃᑲᔪᕐᑏᑦ 

ᓄᓇᕕᓕᒫᒥ.  ᑖᒃᑯᐊ ᓇᓪᓕᓂᐊᓗᖃᕐᓱᑎᒃ ᓄᓇᕐᖃᑎᕗᑦ ᐱᓇᓱᐊᒻᒪᕆᓲᖑᕗᑦ ᖃᓄᐃᖕᖏᓯᐊᖁᔨᑦᓱᑎᒃ 

ᑲᒪᒋᓲᒥᓂᒃ, ᑲᒪᒋᔭᐅᓪᓚᕆᒍᑎᒋᒋᐊᓕᖏᓐᓂᒃ ᐱᓇᓱᐊᕐᓱᑎᒃ ᐃᑲᔪᕐᓯᒪᑦᓱᑎᓪᓗ ᐃᓄᓐᓂᒃ 

ᐱᕐᖃᔭᑦᓯᐊᖏᑦᑑᒍᑎᓕᓐᓂᒃ. 

 

ᑌᒪᖕᖓᑦ 2022-ᒥ ᐱᒋᐊᓚᐅᕐᓯᒪᑦᓱᓂ, ᑲᒪᔨᐅᓲᓂᒃ ᐃᑲᔪᕐᑎᓂᒃ ᐅᐱᒍᓱᓐᓂᖅ ᓇᓪᓕᐅᓂᕐᓯᐅᕈᑎᖃᕐᐸᐳᖅ 

ᐃᑲᔪᕐᓯᒪᓂᓪᓚᕆᐊᓗᐊᓂᒃ ᐱᓇᓱᒐᕆᖕᖏᑲᓗᐊᕐᓱᒍ ᐱᓇᓱᒐᕆᑦᓱᒍᓗᓐᓃᑦ ᑲᒪᒍᓯᖃᓲᑦ.  ᐱᒋᐊᓚᐅᕐᓯᒪᔪᖅ 

ᐱᓇᓱᐊᕈᓯᓕᒫᒥ ᓄᐃᑕᑎᑕᐅᑦᓱᓂ ᐱᕈᕐᑎᑕᐅᒋᐊᓪᓚᓯᒪᓕᕐᖁᖅ ᑕᕐᕿᓕᒫᒥ ᓇᓪᓕᐅᓂᕐᓯᐅᓂᐅᓚᖓᓕᕐᓱᓂ, 

ᓄᐃᑕᑎᑦᓯᓂᐅᓗᓂ ᐱᒻᒪᕆᐊᓘᓂᖓᓂᒃ ᑖᒃᑯᐊ ᐱᓇᓱᐊᓲᑦ. 

 

ᑲᒪᔨᐅᓲᑦ ᐃᑲᔪᕐᑏᑦ ᐅᐱᒋᔭᐅᓂᖓᑕ ᑕᕐᕿᖓ 2024:  
 

• ᑲᒪᑦᓯᐊᓱᖑᓂᕋᕐᑕᐅᔪᓂᒃ ᑎᒃᑯᐊᓯᓂᖅ:  ᓄᓇᓕᒻᒥᐅᑦ ᑎᒃᑯᐊᓯᖁᔭᐅᕗᑦ ᑲᒪᔨᐅᓲᓂᒃ ᐃᑲᔪᕐᑎᓂᒃ 

ᓄᐃᑕᑎᑦᓯᓲᓂᒃ ᐊᔪᐃᓐᓇᓂᒻᒪᕆᒻᒥᒃ ᓱᕐᕃᓂᖃᑦᓯᐊᓂᕐᒥᓗ.  ᑎᒃᑯᐊᓯᒍᑏᑦ ᑐᓂᔭᐅᒍᓐᓇᑐᑦ 

ᖃᕆᑕᐅᔭᒃᑯᑦ ᐅᕗᖓ here. 

o ᐃᓚᐅᒍᒪᔪᑦ ᑎᒃᑯᐊᓯᒍᑎᒥᓂᒃ ᐊᐅᓪᓚᑎᑦᓯᒋᐊᓖᑦ ᑕᑕᕐᓭᓗᑎᒃ ᓯᑯᑦᓴᔭᒥᒃ ᖃᕆᑕᐅᔭᒃᑯᑦ 

ᐊᓪᓚᑖᕐᕕᖓᓄᕐᓗᒍ ᐆᒪ audrey.hachey.rr17@ssss.gouv.qc.ca ᓄᕕᒻᐱᕆ 29, 2024 

ᑭᖑᓂᐊᒎᖕᖏᑐᖅ. 

• ᐃᓕᑕᕐᓯᒍᑏᑦ ᐁᑦᑐᓯᐊᓪᓗ: ᑲᒪᔨᐅᓲᑦ ᐃᑲᔪᕐᑏᑦ ᐅᐱᒋᔭᐅᓂᖓᑕ ᑕᕐᕿᖓᓂ, 

ᑲᒪᑦᓯᐊᓱᖑᓂᕋᕐᑕᐅᔪᑦ ᐃᓕᑕᕆᔭᐅᓛᕐᑐᑦ ᐊᑦᔨᒌᖕᖏᑐᓂᓗ ᐁᑦᑑᓯᐊᕐᑖᓗᑎᒃ.  ᑯᐊᐸᒃᑯᓂ 

ᓂᐅᕕᕐᓂᐊᕈᑎᓂᒃ, ᐃᓪᓗᒥᒃ ᐊᑭᓕᖕᖏᑫᓐᓇᕈᑎᒥᒃ ᓄᓇᕕᒻᒥ ᐃᓪᓗᓕᕆᔨᕐᔪᐊᑯᓐᓂᑦ, ᐃᓄᐃᑦ 

ᖃᖓᑦᑕᔪᖏᓐᓂᑦ ᖃᖓᑦᑕᐅᑎᓂᒃ. 

• ᓄᓇᓕᓐᓂ ᓱᓇᓱᐊᕐᑎᓯᓂᖅ: ᓱᓇᓱᐊᕐᑎᓯᓃᑦ ᐊᑑᑎᔭᐅᓛᕐᑐᑦ ᓄᓇᓕᓐᓂ ᓇᓪᓕᑳᕐᑕᐅᓯᒪᔪᓂ 

ᓇᓪᓕᐅᓂᕐᓯᐅᕈᑎᐅᓗᑎᒃ ᓄᓇᓕᒻᒥ ᑲᒪᔨᐅᓲᓂᒃ ᐃᑲᔪᕐᑎᓂᒃ ᐱᓇᓱᐊᕐᓯᒪᓂᖏᓐᓂᓗ. 

 

2024-ᒥ ᑲᒪᔨᐅᓲᑦ ᐃᑲᔪᕐᑏᑦ ᐅᐱᒋᔭᐅᓂᖓᑕ ᑕᕐᕿᖓ ᑕᑯᑦᓴᐅᑎᑦᓯᒐᓱᐊᕐᓂᐅᕗᖅ ᐃᓄᓐᓂᒃ ᐱᒻᒪᕆᒃᑯᑦ 

ᐃᑲᔪᕐᓯᒪᓪᓚᕇᓲᖑᓂᖓᓂᒃ ᐃᓅᓯᖓᓂᒃ ᐊᓯᒥ.  ᐃᓕᑕᕐᓯᓂᒃᑯᑦ ᐊᔪᐃᓐᓇᓂᕆᓲᖓᓂ, 

ᓴᐳᑎᓯᒪᔭᐅᑦᓯᐊᓕᐅᒥᖁᔨᕗᒍᑦ ᐅᐱᒋᔭᐅᖏᓐᓇᖁᔨᑦᓱᑕᓗ ᑲᒪᔨᐅᓲᓂᒃ ᐃᑲᔪᕐᑎᓂᒃ ᓄᓇᕕᓕᒫᒥ. 

 

ᖃᐅᔨᒋᐊᑦᓯᐊᕈᒪᒍᕕᑦ ᑲᒪᔨᐅᓲᑦ ᐃᑲᔪᕐᑏᑦ ᐅᐱᒋᔭᐅᓂᖓᑕ ᑕᕐᕿᖓᓂᒃ ᐊᒻᒪᓗ/ᐅᕝᕙᓗᓐᓃᑦ 

ᑲᒪᑦᓯᐊᓱᖑᓂᕋᕐᑕᐅᔪᑦ ᐱᒋᐊᕐᑎᑕᐅᓯᒪᓂᖓᓂᒃ, ᖃᕆᑕᐅᔭᒃᑯᑦ ᓄᐃᑕᑎᑦᓯᕕᑦᑎᓄᑦ ᑕᑯᒋᐊᕈᓐᓇᑐᑎᑦ ᐅᕗᖓ 
website ᐅᕝᕙᓗᓐᓃᑦ ᐅᖄᓚᓗᑎᑦ ᐊᓪᓚᓗᑎᓪᓘᓃᑦ ᐅᕗᖓ: 

Stephanie M. Jacques ᓯᑎᐊᕙᓂ ᔮᒃ 

ᑐᓴᕋᑦᓴᓕᕆᓂᕐᒥ ᐃᒫᙰᕐᑎ 

ᐃᓗᓯᓕᕆᔨᒃᑯᓂ 

ᐅᖄᓚᐅᑎᖓ: 438-994-3094  

ᖃᕆᑕᐅᔭᒃᑯᑦ ᐊᓪᓚᑖᕐᕕᖓ: stephanie.jacques.rr17@ssss.gouv.qc.ca 

 

 

 

 

ᓄᓇᕕᒻᒥ ᐃᓗᓯᓕᕆᔨᒃᑯᑦ ᒥᑦᓵᓄ: 

ᓄᓇᕕᒻᒥ ᐃᓗᓯᓕᕆᔨᒃᑯᑦ ᐱᓇᓱᑦᑎᓖᑦ 227-ᓂᒃ ᐃᓄᑐᐃᓐᓇᓂᒃ ᐃᓄᑐᐃᓐᓇᐅᖏᑦᑐᓂᓪᓗ.  ᐱᓇᓱᐊᕐᕕᖁᑎᖏᑦ 

ᐅᑯᐊ, ᑲᒪᔨᒻᒪᕆᐅᑉ ᐊᓪᓚᕕᖓ, ᓇᐅᓕᒫᓂᒃ ᖃᓄᐃᖕᖏᓯᐊᑐᓕᕆᓂᕐᒥᒃ ᐱᓇᓱᐊᕐᕕᒃ, ᐸᕐᓇᓂᕐᒧᑦ 

ᐱᓇᓱᐊᕈᑎᐅᒋᐊᓕᓐᓂᓗ ᓴᕐᕿᑎᕆᓂᕐᒧᑦ ᐱᓇᓱᐊᕐᕕᒃ, ᐊᐅᓚᑦᓯᓂᓕᕆᓂᕐᒧᑦ ᐱᓇᓱᐊᕐᕕᒃ, ᐃᓄᐃᑦ 

ᐊᓐᓂᓇᕐᑐᖁᑎᖏᓐᓂᒃ ᐱᕐᖁᓯᖏᓐᓂᓗ ᐱᓇᓱᐊᕐᕕᒃ, ᓄᓇᕕᐅᑉ ᓯᓚᑖᓂ ᐱᒍᑦᔨᒍᑎᐅᔪᓂᒃ ᐱᓇᓱᐊᕐᕕᒃ ᐊᒻᒪᓗ 

ᓄᓇᕕᒻᒥ ᐱᓇᓱᒐᑦᓴᓂ ᐱᕙᓪᓕᐊᑎᑦᓯᓂᕐᒧᑦ ᐱᓇᓱᐊᕐᕕᒃ. 

https://docs.google.com/forms/d/e/1FAIpQLSeHrq0fwkHAnewH-zSkF4TpwxyNw3NXedbWTs-_VI4rbIl7bw/viewform?usp=sf_link
mailto:audrey.hachey.rr17@ssss.gouv.qc.ca
mailto:stephanie.jacques.rr17@ssss.gouv.qc.ca

